
നക്ഷത്ര ചിഹ്നം ഇല്ലാത്ത ചോദ്യം നം. 1299 12-02-2025 - ൽ മറുപടിയ്ക്

വിനോദസഞ്ചാരികളെ ആകര്‍ഷിക്കാൻ നടപടികള്‍

ചോദ്യം ഉത്തരം

ശ്രീ. എം. എം. മണി
ശ്രീ. പി.എ.മുഹമ്മദ് റിയാസ്

(പൊതുമരാമത്ത്-വിനോദസഞ്ചാര വകുപ്പ് മന്ത്രി)

(എ) സംസ്ഥാനത്ത് വിനോദസഞ്ചാര മേഖലയില്‍
സ്വദേശ-വിദേശ വിനോദസഞ്ചാരികളെ
ആകര്‍ഷിക്കുന്നതിന് എന്താെക്കെ നടപടികളാണ്
സ്വീകരിച്ചിട്ടുളളത്; വിശദാംശം നല്‍കാമോ;

(എ) ആഭ്യന്തര - വിദേശ വിനോദ സഞ്ചാരികളെ
കേരളത്തിലേക്ക്‌ ആകര്‍ഷിക്കുന്ന വിധം ടൂറിസം
പദ്ധതികള്‍ നൂതനവും കാലികവുമാക്കാനുള്ള നിരവധി
പദ്ധതികള്‍ നടപ്പിലാക്കി വരുന്നുണ്ട്‌. ടൂറിസം വകുപ്പ്‌
പുതുതായി തുടങ്ങിയ കാരവന്‍ ടൂറിസം തന്നെ ഇതിന്‌
നല്ലൊരു ഉദാഹരണമാണ്‌. നൂതനമായ ടൂറിസം
ഉല്‍പ്പന്നമെന്ന നിലയില്‍ കൂടുതല്‍ സഞ്ചാരികളെ
പ്രത്യേകിച്ചും വിദേശികളെ കൂടുതലായി ആകര്‍ഷിക്കാന്‍
കാരവന്‍ ടൂറിസത്തിന്‌ കഴിയും എന്ന്‌ വകുപ്പ്‌
വിലയിരുത്തുന്നു. ഹെലിടൂറിസം, ക്രൂയിസ് ടൂറിസം, സിനി
ടൂറിസം, ഡെസ്റ്റിനേഷന്‍ ചലഞ്ച്, ഡെസ്റ്റിനേഷന്‍
വെഡ്ഡിംഗ്, പൈതൃക പദ്ധതികള്‍, ഉത്തരവാദിത്ത

ടൂറിസം പദ്ധതികള്‍, നൂതന അഡ്വഞ്ചര്‍ ടൂറിസം
പദ്ധതികള്‍ എന്നിവ സഞ്ചാരികളെ കൂടുതല്‍
ആകര്‍ഷിക്കുവാന്‍ ലക്ഷ്യമിട്ടുള്ളവയാണ്.
സഞ്ചാരികള്‍ക്ക്‌ വിവിധ ടൂറിസം കേന്ദ്രങ്ങളെക്കുറിച്ച്‌
ഉള്ള വിവരങ്ങള്‍ ലഭ്യമാക്കുവാന്‍ നവീകരിച്ച
മൊബൈല്‍ ആപ്പും AI അധിഷ്ഠിതമായ ചാറ്റ്ബോട്ടും,
വെബ്സൈറ്റും ടൂറിസം വകുപ്പ്‌ പുറത്തിറക്കിയിട്ടുണ്ട്‌. ഇത്‌
കൂടാതെ സോഷ്യല്‍ മിഡിയയുടെ പ്രയോജനം
സംസ്ഥാനത്തെ ടൂറിസം വികസനത്തിന്‌
ഉപയോഗിക്കുന്നതിനാവശ്യമായ നിരവധി നൂതനമായ
പദ്ധതികള്‍ക്കും ടൂറിസം വകുപ്പ്‌ രൂപം നല്‍കി
നടപ്പാക്കിവരുന്നു.

പാരാഗ്ലൈഡിംഗ്‌, സര്‍ഫിംഗ്‌, മൗണ്ടെന്‍ സൈക്ലിംഗ്‌,
വൈറ്റ്‌ വാട്ടര്‍ കയാക്കിംഗ്‌ തുടങ്ങിയ സാഹസിക
വിനോദങ്ങളില്‍ വിവിധ മത്സരങ്ങള്‍ നടത്തുകയും
കൂടുതല്‍ സഞ്ചാരികളെ ആകർഷിക്കുന്നതിനുള്ള വിവിധ
പദ്ധതികള്‍ നടപ്പിലാക്കിവരുന്നു.

സാഹസിക ജല കായിക മത്സരങ്ങളുടെ ഭൂപടത്തില്‍

കേരളത്തിന്‌ ഇടം നേടിക്കൊടുത്ത ബേപ്പൂര്‍
ഇന്റര്‍നാഷണല്‍ വാട്ടര്‍ഫെസ്റ്റ്‌ മൂന്ന്‌ വര്‍ഷങ്ങളായി

നടത്തിവരുന്നു. ആഗോള ടൂറിസം രംഗത്ത്‌ ബേപ്പൂര്‍
ഫെസ്റ്റ്‌ ഇതിനകം ജനപ്രീതി നേടിക്കഴിഞ്ഞിട്ടുണ്ട്‌.

ഓണാഘോഷം, നിശാഗന്ധി ഡാന്‍സ്‌ ഫെസ്റ്റിവല്‍,
ചാമ്പ്യന്‍സ്‌ ബോട്ട്‌ ലീഗ്‌, ക്രിസ്തുമസ്‌ - പുതുവര്‍ഷത്തിന്റെ

ഭാഗമായി ലൈറ്റിംഗ്‌ ഫെസ്റ്റിവല്‍ തുടങ്ങിയ
പരിപാടികളിലൂടെ പ്രകൃതി സൗന്ദര്യത്തോടൊപ്പം

സംസ്ഥാനത്തിന്റെ സംസ്കാരവും
വിനോദസഞ്ചാരികള്‍ക്ക്‌ അനുഭവവേദ്യമാക്കുന്നതിന്‌
സാധിച്ചിട്ടുണ്ട്‌.

സംസ്ഥാനത്ത്‌ എത്തുന്ന വിനോദസഞ്ചാരികള്‍ക്ക്‌
തനത്‌ ഭക്ഷണരീതികളുടെ വൈവിധ്യവും ഗുണമേന്മയും
അനുഭവവേദ്യമാക്കുന്നതിന്‌ സര്‍ക്കാര്‍ നിരവധി
നടപടികള്‍ സ്വീകരിച്ചിട്ടുണ്ട്‌. സംസ്ഥാന സര്‍ക്കാര്‍
കെ.ടി.ഡി.സി. മുതലായവ വഴി നടത്തുന്ന
ഭക്ഷ്യമേളകള്‍ ഇതിന്‌ ഉദാഹരണമാണ്‌.
ഹോംസ്റ്റേകള്‍ക്കും സര്‍വ്വീസ്ഡ്‌ വില്ലകള്‍ക്കും
അംഗീകാരം നല്‍കുമ്പോള്‍ തന്നെ തനത്‌
ഭക്ഷ്യവിഭവങ്ങള്‍ സഞ്ചാരികള്‍ക്ക്‌ നല്‍കണം എന്ന്‌
നിഷ്കര്‍ഷിക്കാറുണ്ട്‌.

സംസ്ഥാനത്തെ തനത്‌ ഭക്ഷ്യവൈവിധ്യം
അന്താരാഷ്ട്രതലത്തില്‍ പരിചയപ്പെടുത്താനായി

ടൂറിസം വകുപ്പ് ഇന്റര്‍നാഷണല്‍ ക്യുസിന്‍ ക്യാമ്പയിന്‍
സംഘടിപ്പിച്ചിട്ടുണ്ട്‌. കൂടാതെ ആര്‍.റ്റി. മിഷന്റെ
ആഭിമുഖ്യത്തിലും കേരളത്തിന്റെ രുചി വൈവിധ്യം
സഞ്ചാരികളെ അറിയിക്കുന്നതിനുള്ള നടപടികള്‍
സ്വീകരിച്ചിട്ടുണ്ട്‌. കൂടാതെ നമ്മുടെ നാടിന്റെ തനത്‌ രുചി
വൈവിധ്യങ്ങളെ പരിചയപ്പെടുത്തുന്ന ബ്രോഷറുകൾ
പുറത്തിറക്കിയിട്ടുണ്ട്‌.

മിഡില്‍ ഈസ്റ്റില്‍ നിന്നുള്ള സഞ്ചാരികളെ
ആകര്‍ഷിക്കുന്നതിനായി എയര്‍പോര്‍ട്ട്‌, ടെലിവിഷന്‍,
ഡിജിറ്റല്‍ വെബ്‌ പോര്‍ട്ടല്‍ തുടങ്ങിയ
മാധ്യമങ്ങളിലൂടെയും പ്രചരണം നടത്തിവരുന്നു. വിദേശ
ആഭ്യന്തര വിനോദസഞ്ചാരികളെ കേരളത്തിലേക്ക്‌
ആകര്‍ഷിക്കുന്നതിനുവേണ്ടി ഓണ്‍ലൈന്‍
നവമാധ്യമങ്ങളായ ഫേസ്ബുക്ക്‌, ഇന്‍സ്റ്റഗ്രാം, ട്വിറ്റര്‍,
യൂട്യൂബ്‌, ഗൂഗിള്‍ ആഡ്സ്‌, ഗൂഗിള്‍ ആര്‍.സി.എസ്‌.
തുടങ്ങിയവയിലൂടെയും വിവിധ പരിപാടികള്‍
ആവിഷ്ക്കരിച്ചു നടപ്പിലാക്കി വരുന്നു.

വിദേശസഞ്ചാരികളെ ലക്ഷ്യമിട്ട് വിനോദസഞ്ചാര
വകുപ്പ്‌ വിവിധ അന്താരാഷ്ട്ര ടൂറിസം
വിപണനമേളകളില്‍ പങ്കെടുത്ത്‌ വരുന്നു. ഇതിന്റെ
ഭാഗമായി ഈ വര്‍ഷം നവംബറില്‍ നടന്ന വേള്‍ഡ്‌
ട്രാവല്‍ മാര്‍ക്കറ്റ്‌ ലണ്ടന്‍, ഫിത്തൂര്‍, മാഡ്രിഡ്‌, സ്പെയിന്‍
എന്നീ ട്രേഡ്‌ ഫെയറുകളില്‍ പങ്കെടുക്കുകയും,

ഫ്രാങ്ക്ഫര്‍ട്ട്‌, മ്യൂനിക്‌, ബാര്‍സെലോണ, മിലാന്‍ ഡിസ്നി,
മെല്‍ബണ്‍, കോലാലംപൂര്‍ തുടങ്ങിയ പ്രധാന
നഗരങ്ങളില്‍ B2B Meet-കള്‍ സംഘടിപ്പിക്കുകയും
ചെയ്തിട്ടുണ്ട്‌. കൂടാതെ ഈ സാമ്പത്തിക വര്‍ഷംതന്നെ
ITB Berline, MITT Moscowഎന്നീ ട്രേഡ്‌
ഫെയറുകളിലും പങ്കെടുക്കുന്നതിനും ലണ്ടന്‍, പാരീസ്‌,
മോസ്‌കോ, സെന്റ്‌ പീറ്റേഴ്‌സ്‌ ബര്‍ഗ്‌ എന്നീ
നഗരങ്ങളില്‍ ബിസിനസ്‌ മീറ്റുകള്‍
സംഘടിപ്പിക്കുന്നതിനും തീരുമാനിച്ചിട്ടുണ്ട്‌. അന്താരാഷ്ട്ര
മേളകളില്‍ കേരള ടൂറിസത്തിന്റെ സാന്നിദ്ധ്യം
നിലനിര്‍ത്തുന്നതിനും കൂടുതല്‍ സഞ്ചാരികളെ
ആകര്‍ഷിക്കുന്നതിനുമായാണ്‌ ഇത്തരം മേളകളില്‍
വകുപ്പ്‌ പങ്കെടുത്ത്‌ വരുന്നത്‌. 2024-ലെ വേള്‍ഡ്‌
ട്രാവല്‍ മാര്‍ക്കറ്റില്‍ (WTM) വകുപ്പിനെ
പ്രതിനിധീകരിച്ച്‌ ഡയറക്ടര്‍ പങ്കെടുക്കുകയും, വിദേശ
രാജ്യങ്ങളിലെ പ്രധാനപ്പെട്ട ടൂര്‍ ഓപ്പറേറ്റേഴ്‌സിന്റെ
പ്രതിനിധികളുമായി കൂടിക്കാഴ്ച നടത്തി കേരളത്തിലെ

വിവിധ ടൂറിസം ഉത്പ്പന്നങ്ങളെക്കുറിച്ചുള്ള വിവരങ്ങള്‍
നല്‍കുകയും ചെയ്തിട്ടുണ്ട്‌. കൂടാതെ OOH (Out Of
Home) പ്രചാരണത്തിന്റെ ഭാഗമായി ലണ്ടന്‍ ഹിത്രു
എയര്‍പോര്‍ട്ട്‌, വെസ്റ്റ്‌ ഫീല്‍ഡ്‌ മാള്‍ (Westfield Mall)
തുടങ്ങിയ സ്ഥലങ്ങളില്‍ പരസ്യ പ്രചാരണം
നടത്തുകയുണ്ടായി. കേരളത്തിലേക്ക്‌
വിദേശസഞ്ചാരികളെ ആകര്‍ഷിക്കുന്നതിന്‌
ഇത്തരത്തിലുള്ള വിവിധങ്ങളായ പ്രചാരണ
പരിപാടികളിലൂടെ സാധിച്ചിട്ടുണ്ട്‌. കേരളത്തിലേക്കുള്ള

വിനോദസഞ്ചാരികളുടെ ക്രമാനുഗതമായ വര്‍ദ്ധനവ്‌,
വിനോദസഞ്ചാര വകുപ്പ്‌ നടത്തുന്ന പ്രചരണ
പ്രവര്‍ത്തനങ്ങള്‍ ഫലപ്രദമാണെന്ന്‌ വിലയിരുത്തുന്നു.

മേല്‍പരാമര്‍ശിച്ച വിവിധ പ്രചാരണപരിപാടികള്‍ മൂലം
കേരളത്തിലേക്ക്‌ 2021 മുതല്‍ 2024 വരെ
എത്തിച്ചേര്‍ന്ന ദേശീയ - അന്തര്‍ദ്ദേശീയ
വിനോദസഞ്ചാരികളുടെ സ്ഥിതി വിവര കണക്കുകള്‍
അനുബന്ധമായി ചേര്‍ത്തിരിക്കുന്നു.

(ബി) കേരളത്തിലേക്ക് കൂടുതല്‍ വിനോദസഞ്ചാരികളെ
ആകര്‍ഷിക്കുന്നതിന് സ്വീകരിച്ചിട്ടുളള നടപടികള്‍
ഫലപ്രദമായിട്ടുണ്ടോ എന്ന് പരിശോധിച്ചിട്ടുണ്ടോ;
വിശദമാക്കാമോ;

(ബി)

(എ) പിരിവിന്റെ അതേ ഉത്തരം

(സി) നിലിവിലെ സര്‍ക്കാര്‍ അധികാരത്തില്‍ വന്നശേഷം
ഓരോ വര്‍ഷവും കേരളം സന്ദര്‍ശിച്ച വിദേശ
വിനോദസഞ്ചാരികളുടെ എണ്ണം സംബന്ധിച്ച

വിശദാംശം നല്‍കാമോ?

(സി) 2021 മുതല്‍ 2024 വരെയുള്ള കേരളത്തിലെ വിദേശ
ടൂറിസ്റ്റ്‌ സന്ദര്‍ശനങ്ങളുടെ വിവരങ്ങള്‍ ചുവടെ
ചേര്‍ക്കുന്നു.

കലണ്ടര്‍
വര്‍ഷം

വിദേശ ടൂറിസ്റ്റ്
സന്ദര്‍ശകരുടെ എണ്ണം

2021 60487

2022 345549

2023 649057

2024 738374

സെക്ഷൻ ഓഫീസർ

